
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᓇᕗᑦ ᒐᕙᒪᒃᑯᑦ ᑐᙵᓱᒃᑎᑦᑎᕗᑦ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᙳᖅᑐᒥᒃ 
 

ᓄᓇᕗᓕᒫᒥ (ᓄᕕᐱᕆ 28, 2022) − ᐅᓪᓗᒥ ᓄᓇᕗᑦ ᒐᕙᒪᒃᑯᑦ ᑐᓴᖅᑎᑦᑎᖅᑲᐅᕗᑦ ᓘᒃᑖᖅ ᓵᓐ 

ᐅᐊᑐᓪ ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᒻᒪᕆᐅᓂᐊᓕᕐᓂᖓᓂ.  

 

"ᑐᙵᓱᒃᑎᑉᐸᕋ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᙳᓵᖅᑐᖅ ᓄᓇᕗᒻᒥ, ᓘᒃᑖᖅ ᓵᓐ ᐅᐊᑐᓪ," ᒥᓂᔅᑕ 

ᔮᓐ ᒪᐃᓐ ᐅᖃᖅᑐᖅ. "ᖃᐅᔨᒪᑦᑎᐊᖅᑐᖅ ᐃᓕᖅᑯᓯᑦᑎᓐᓂ ᐃᒃᐱᒍᓱᑦᑎᐊᕐᓂᕐᒥᒃ 

ᐋᓐᓂᐊᖃᕐᓇᙱᑦᑐᓕᕆᔨᓪᓗ ᐱᔨᑦᑎᕋᐅᑎᖏᓐᓂᒃ ᓈᒻᒪᒃᑐᓂᒃ ᐊᑑᑎᖃᕐᓂᐊᖅᖢᓂᓗ 

ᐃᓚᒋᔭᐅᓗᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᒌᓄᑦ." 

 

ᓘᒃᑖᖅ ᐅᐊᑐᓪ ᒪᐃᑯᓪ ᐹᑐᓴᓐᒥᑦ ᐃᓇᖐᕗᖅ, ᐋᓐᓂᐊᖃᕐᓇᙱᑦᑐᓕᕆᔨᒋᔭᐅᓚᐅᖅᑐᖅ ᐅᑭᐅᓄᑦ 

ᑎᓴᒪᓄᑦ ᐊᔪᕆᖅᓲᔾᔨᖃᑕᐅᑲᑕᓚᐅᖅᖢᓂᓗ ᓄᓇᕗᒻᒥ ᓄᕙᒡᔪᐊᕐᓇᖅ-19 ᖃᓂᒪᓐᓇᐅᑎᓪᓗᒍ. 

ᓘᒃᑖᖅ ᐹᑐᓴᓐ ᐅᑎᕐᓂᐊᓕᖅᑐᖅ ᐅᓪᓗᓕᒫᖅ ᕿᑭᖅᑕᓂ ᐋᓐᓂᐊᕕᖕᒥ ᐃᖅᑲᓇᐃᔭᖅᑎᐅᓕᕐᓗᓂ.  

 

"ᓇᓗᓇᐃᖅᓯᔪᒪᕗᖓ ᐅᐱᒋᓗᒍᓗ ᓘᒃᑖᖅ ᐹᑐᓴᓐ ᓯᕗᓕᖅᑎᐅᓚᐅᕐᓂᖓᓄᑦ ᐊᕐᕌᒍᓂ ᑎᓴᒪᓂᑦ 

ᐊᓂᒍᖅᑐᓂᑦ ᓴᐳᔾᔨᔪᒪᓪᓚᑦᑖᕐᓂᖓᓄᓪᓗ ᓄᓇᕗᒻᒥᐅᑦ ᖃᓄᐃᙱᖁᓪᓗᒋᑦ 

ᐃᓅᓯᖃᑦᑎᐊᖁᓪᓗᒋᓪᓗ," ᒥᓂᔅᑕ ᒪᐃᓐ ᐅᖃᖅᑐᖅ.  "ᖁᔭᓕᑦᑎᐊᖅᐳᖓ ᐱᓕᕆᕐᔪᐊᖅᓯᒪᖕᒪᑦ 

ᓘᒃᑖᖅ ᐹᑐᓴᓐ ᐊᒻᒪᓗ ᐅᖁᒪᐃᓐᓂᕐᓂᐊᕐᕕᖕᒥ ᐱᓕᕆᔨᖏᑦ, ᒫᓐᓇ ᐊᒻᒪᓗ ᓄᕙᒡᔪᐊᕐᓇᖅ-19 

ᖃᓂᒪᓐᓇᐅᓂᓕᒫᖓᓂ, ᓄᓇᕗᒻᒥᐅᑦ ᐊᑦᑕᕐᓇᙱᑦᑐᒦᖁᓪᓗᒋᑦ."  

 

ᓇᓗᓇᐃᖅᓯᔪᒪᕗᖓ ᐱᒃᑯᒍᓱᑦᑎᐊᕋᒪ ᖁᔭᓕᓪᓗᖓᓗ ᑕᖃᓴᕋᐃᙱᑦᑐᓄᑦ 

ᐱᓕᕆᒃᑲᒻᒪᕆᐊᓗᖕᓄᓪᓗ ᐃᖅᑲᓇᐃᔭᖅᑎᓄᑦ ᐱᓕᕆᖃᑎᒋᔪᓐᓇᓚᐅᖅᑕᓐᓂᒃ ᓴᓂᓐᓂ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ," ᓘᒃᑖᖅ ᐹᑐᓴᓐ ᐅᖃᖅᑐᖅ. "ᐃᑲᔫᑎᖏᑦ ᐊᒥᓱᑦ 

ᐃᑲᔪᕐᓂᖃᖃᑦᑕᖅᓯᒪᕗᑦ ᐊᐅᓚᑦᑎᓂᕐᒥᒃ ᖃᓄᐃᓕᐅᕐᓂᕐᒥᓪᓗ ᐋᓐᓂᐊᖃᕐᓇᙱᑦᑐᓕᕆᔨᑦ 

ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ ᓄᓇᕗᒻᒥ ᐊᕐᕌᒍᓂ ᐊᓂᒍᖅᑐᓂᑦ.  

 

ᓘᒃᑖᑦ ᐅᐊᑐᓪ ᐃᖅᑲᓇᐃᔭᓕᓵᓚᐅᕐᓂᖓ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᑐᑭᒧᐊᒃᑎᑦᑎᔨᒻᒪᕆᐅᓂᐊᓕᖅᖢᓂ ᓄᓇᖃᖅᑳᖅᓯᒪᔪᑦ ᖃᓄᐃᙱᓐᓂᖏᓐᓄᑦ ᐊᓪᓚᐃᑦ 



 
 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᐋᓐᓂᐊᖃᕐᓇᙱᑦᑐᓕᕆᔨᑦ ᐱᔪᓐᓇᐅᑎᓕᖕᓂᑦ ᐳᕆᑎᔅ ᑲᓚᒻᐱᐊᒥ ᐅᖃᐅᓯᖃᖅᐳᖅ 

ᖁᕕᐊᒋᔭᖃᕐᓂᖓᓂ ᓄᓇᖃᖅᑳᖅᓯᒪᔪᓂ ᐋᓐᓂᐊᖅᑐᓕᕆᓂᕐᒥᑦ. 

 

“ᐅᐱᒍᓱᑦᑎᐊᖅᐳᖓ ᐱᔪᓐᓇᐅᑎᑖᖅᑎᑕᐅᒐᒪ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᖕᒧᑦ 

ᐃᓂᑖᖅᑎᑕᐅᓪᓗᖓ ᓄᓇᕗᒻᒥ. ᐋᓐᓂᐊᕐᕕᖕᒥ ᐱᓕᕆᑎᓪᓗᖓ ᓄᓇᕗᒻᒥ, ᐊᒃᑐᖅᑕᐅᓚᐅᖅᐳᖓ 

ᐃᓄᖕᓄᑦ ᐃᒃᐱᒍᓱᑦᑎᐊᖅᑐᓂᑦ ᑐᙵᓇᑦᑎᐊᖅᑐᓂᓪᓗ ᓄᓇᕗᒻᒥ. ᐱᔪᒃᓯᑦᑎᐊᖅᐳᖓ 

ᐱᕙᓪᓕᐊᑎᑦᑎᖃᑕᐅᔪᒪᓪᓗᖓ ᓘᒃᑖᖅ ᒪᐃᑯᓪ ᐸᑐᓴᓐ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᓕᕆᐊᑦᑎᐊᕙᒋᓚᐅᖅᑕᖓᓂ. ᓂᕆᐅᒃᐳᖓ ᐱᓕᕆᖃᑎᒋᑦᑎᐊᕈᒪᓪᓗᒋᑦ ᓄᓇᓕᓕᒫᑦ 

ᐱᖃᖅᑎᐅᖃᑕᐅᔪᓪᓗ ᓴᖅᑭᑎᑦᑎᒃᑲᓐᓂᕈᒪᓪᓗᑕ ᓴᐳᔾᔨᓯᒪᓗᑕᓗ ᓄᓇᕗᒻᒥᐅ 

ᖃᓄᐃᙱᓐᓂᖏᓐᓂᒃ ᓄᓇᑦᑎᐊᕙᓗᖕᒥ.”  

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ:  

 

ᑯᕆᔅ ᐴᒡᓕᐊ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

cpuglia@gov.nu.ca 

